
Achoimre Fheidhmeach 

· Reáchtáil an Coimisiún 11 cruinniú chomh maith le líon cruinnithe foghrúpa idir Eanáir agus Nollaig 2007 

· I 2006 lean an Coimisiún de bheith ag tógáil ar an obair a tosaíodh i 2005 agus 2006. 

· Fuarthas 55 iarratas ar mhaoiniú i 2007 tar éis fógra poiblí agus scrúdaigh an Coimisiún iad seo go mion. 

· Dáileadh € 946,125 ar 37 Eagraíocht Neamhrialtasach a chuir seirbhísí tosaigh ar fáil d’íospartaigh na coireachta i 2007. Is ardú 6.8 % é seo ar mhaoiniú 2006 do NGOanna.  
· Bhuail an Coimisiún le roinnt gníomhaireachtaí ceartais choiriúil agus eagraíochtaí neamhrialtasacha a bhí ag obair le híospartaigh na coireachta mar chuid de bhabhta leanúnach leathan comhairliúchán le páirtithe leasmhara. 

· Reáchtáil an Coimisiún Lá Oiliúna do na NGOanna a dtugann sé maoiniú dóibh i Meán Fómhair, 2007.  

· Is tosaíocht lárnach don Choimisiún é soláthar eolais maidir leis na seirbhísí atá ar fáil d’íospartaigh. 

· Lean an Coimisiún ag cur na seirbhísí atá ar fáil d’íospartaigh na coireachta chun cinn. 

· Agus an tasc a cuireadh roimhe á chomhlíonadh aige chuaigh an Coimisiún chun cinn lena chuid oibre ar fhorbairt chreata tacaíochta d’íospartaigh agus iad ag gluaiseacht ar aghaidh isteach sa todhchaí.

· Rinneadh coimisiúnú ar thaighde agus tugadh chun críche é thar ceann an Choimisiúin i 2007. 

· Thug Comhordaitheoir an Choimisiúin cuairt ar roinnt NGOanna atá maoinithe ag an gCoimisiún le linn 2007. 

· Lean an Coimisiún air ag déanamh athbhreithnithe ar an gCairt d’Íospartaigh. 

1.     Comhaltaí an Choimisiúin:
An tUasal Jim McHugh, (Cathaoirleach), iar-Choimisinéir Cúnta, 

An Garda Síochána,

Nora Owen Uasal, iar-Aire Dlí agus Cirt, Comhionannais agus Athchóirithe Dlí. 

An tUasal Sean Lowry, iar-cheannaire na Seirbhíse Promhaidh, 

An tUasal Michael Whelan, Gemini Consulting, 

Marian Finucane Uasal, craoltóir. 

Cuireann an Roinn Dlí agus Cirt, Comhionannais agus Athchóirithe Dlí tacaíochtaí rúnaíochta agus eile ar fáil. 

2.      Cúlra  
2.1
Bunaíodh an Coimisiún i Márta 2005 leis an gcúlra seo: 
· Bhí gá le hathbhreithniú a dhéanamh ar na meicníochtaí agus na seirbhísí a bhí curtha i bhfeidhm ag gníomhaireachtaí sonracha chun cuidiú le híospartaigh i gcomhthéacs an chórais cheartais choiriúil ina iomláine, mar atá leagtha amach sa Chairt d’Íospartaigh 

·    Forás na smaointeoireachta maidir le riachtanais íospartach;  mar shampla an t-aitheantas gur ghá tacú le híospartaigh a ndearnadh ionsaithe gnéis orthu nó a d’fhulaing ón bhforéigean baile le linn imeachtaí cúirte   

· Comhthéacs níos leithne in ar chóir beartas a mheas, go háirithe i gcomhthéacs dhualgais na hÉireann faoi Chreatchinneadh an AE ar Sheasamh Íospartach in Imeachtaí Coiriúla 

·    Cinneadh an Aire maoiniú a tharraingt siar ón eagraíocht Taca d’Íospartaigh le héifeacht ó 31 Márta 2005. 

Ag teacht le Coinbhinsean na hEorpa um Chearta Daonna, tá an Coimisiún tiomanta a chinntiú go gcuirtear na bearta riachtanacha i bhfeidhm chun aitheantas éifeachtach a thabhairt agus meas a bheith ar chearta íospartach maidir lena gcearta daonna, agus meas ar leith ar shlándáil, ar dhignit, ar shaol teaghlaigh agus príobháideach íospartach agus aithníonn sé tionchar diúltach na coireachta ar íospartaigh”.
3.      Cruinnithe 

3.1 Thionól an Coimisiún 11 cruinniú sa tréimhse Eanáir go Nollaig 2007. 

3.2 Ag éirí as iarratais ar chruinnithe ó roinnt Eagraíochtaí Neamhrialtasacha, atá á maoiniú acu, bhuail an Coimisiún go pearsanta le cuid acu le linn 2007. 
3.3 Bhuail an Coimisiún freisin le hionadaithe ó roinnt de na Gníomhaireachtaí Ceartais Choiriúil le linn 2007. 

4.      Dáileadh Maoinithe 
4.1    Cuireadh €1,110,000 ar fáil don Choimisiún le dáíleadh i 2007.
4.2 Mar a tharla blianta eile, cuireadh fógra poiblí sna nuachtáin náisiúnta ag lorg iarratas. Lorg an Coimisiún iarratais ar mhaoiniú arís ó charthanais chláraithe, grúpaí deonacha/pobail agus comhlachtaí eile a sholáthraíonn nó a bhfuil moltaí acu do sholáthar seirbhísí/cúnaimh d’íospartaigh. Cuireadh foirm iarratais mhionsonraithe chuig gach iarratasóir. Ceanglaíodh ar eagraíochtaí a bhí ag fáil maoinithe a bheith ina n-aonad dlíthiúil, clárú leis an gCoimisinéir Cosanta Sonraí agus fianaise faoi chomhlíonadh cánach a chur ar fáil de réir nósanna imeachta na Roinne Dlí agus Cirt, Comhionannais agus Athchóirithe Dlí.

4.3 Cuireadh 55 iarratas comlánaithe ar mhaoiniú ar ais chuig an Coimisiún, a bhformhór ó eagraíochtaí a chuir isteach ar mhaoiniú agus a fuair maoiniú ón gCoimisiún i mblianta roimhe sin.  Fuair an Coimisiún iarratais ar mhaoiniú ó iarratasóirí nua freisin. 

Tá cóipeanna den fhógra agus den fhoirm iarratais ar fáil in Aguisín C agus D.

4.4 Scrúdaigh an Coimisiún gach iarratas go mion agus rinne moltaí i leith gach iarratais. Tá an Coimisiún neamhspleách go hiomlán ina chinnteoireacht agus scrúdaíonn gach iarratas ar a fhiúntas féin. 

4.5 Is ceann dá róil é, dar leis an gCoimisiún, a chinntiú go ndéantar seirbhís d’ardchaighdeán a sholáthar d’íospartaigh na coireachta ar fud na tíre. Tá sé tiomanta a chinntiú go mbaintear uas-sochar don íospartach as airgead íocóirí cánach. Caithfidh sé a bheith cinnte go gcomhlíontar coinníollacha áirithe bunaidh sula gcuireann sé maoiniú ar fáil agus go bhfuil cleachtais i gcoiteann i bhfeidhm tríd síos. Éilíonn gairmiúlacht go mbeadh rialachas maith ag eagraíochtaí agus go mbeidís ag gabháil do na cleachtais is fearr. Ní mór mar sin d’eagraíochtaí go n-éiríonn leo glacadh le coinníollacha áirithe sula n-eisítear aon airgead. Bhí comhlánú Foirm Ghlactha i gceist a leagann amach na téarmaí faoina ndeontar an maoiniú. Áirítear sna coinníollacha seo tiomantas tuarascálacha luachála, ráitis airgeadais agus tuarascálacha iniúchta a chur ar fail de réir mar a éileodh an Coimisiún. 

4.6
I 2005 agus 2006, shocraigh an Coimisiún tosíoacht a thabhairt do mhaoiniú gníomhaíochtaí ag an mbunleibhéal a chuireann tacaíochtaí díreacha ar fáil d’íospartaigh na coireachta, in áit mar shampla do struchtúir riaracháin nó do thionscadail thaighde. Lean an Coimisiún leis an mbeartas seo i 2007. Leagan an Coimisiún béim ar leith ar an ngá atá le tacaíocht a sholáthar d’íospartaigh agus iad ag freastal ar an gcúirt. Tuigeann sé go bhféadfadh go mbíonn strus mór ag baint le timpeallacht cúirte d’íospartaigh agus dá dteaghlaigh.  Dá bharr seo is tosaíocht don Choimisiún í maoiniú seirbhísí thionlacan cúirte. Mar sin is do sheibhísí thionlacan cúirte formhór mór an mhaoinithe a cuireadh ar fáil. 
5      Iarrratais a fuarthas agus ar dheonaigh an Coimisiún maoiniú dóibh i 2007 

5.1
Fuair an Coimisiún iarratais agus dheonaigh maoiniú ar na heagraíochtaí seo a leanas a chuireann tacaíocht dhíreach ar fáil d’íospartaigh na coireachta: 

·  An Chónaidhm um Chúnamh d’Íospartaigh 

·  Tacaíocht tar éis na Coireachta 

5.2   Fuair an Coimisiún iarratais freisin agus dheonaigh maoiniú ar na heagraíochtaí seo a leanas a chuireann seirbhísí speisialaithe ar fáil: 

· Líne Chabhrach Náisiúnta d’Íospartaigh na Coireachta [1850-211-407]

Tacaíonn an Coimisiún leis an Líne Chabhrach Náisiúnta d’Íospartaigh na Coireachta agus cuireann sé chun cinn í mar lárphointe teagmhála do gach íospartach coireachta. Chuaigh an Líne Chabhrach i mbun oibre i Meán Fómhair 2005 agus sheol an tAire Dlí agus Cirt, Comhionannais agus Athchóirithe Dlí go foirmiúil í ar an 14 Samhain 2005.  Is oibrithe deonacha a bhíonn ina bun agus feidhmíonn sí ó 10.00am go 7.30pm ar an Luan. Ó Mháirt go Déardaoin bíonn an tseirbhís ar fáil 10am – 5pm agus ó 2.00pm go 4.00pm ar an Satharn.  

Cuireann an Líne Chabhrach deis ar fáil do dhaoine ar íospartaigh na coireachta iad tacaíocht mhothúchanach a fháil ar an bhfón, agus ag an am céanna soláthraíonn sí eolas ar an gcóras ceartais choiriúil agus ar sheirbhísí áitiúla. Ní hamháin go gcuireann an Líne Chabhrach eolas agus tacaíocht mhothúchánach ar fáil d’íospartaigh na coireachta ach feidhmíonn sé mar acmhainn d’eagraíochtaí deonacha eile agus do na Gardaí trí chuidiú leo a chinntiú gur féidir le híospartaigh na coireachta rochtain a fháil ar na tacaíochtaí iomchuí dá riachtanais féin. Thug an Coimisiún ar aird gur chuir an Líne Chabhrach lena huaireanta oscailte i 2007 ag éirí as líon méadaithe na nglaonna gutháin a bhí á fháil aici. 
· An tSeirbhís Éireannach um Chúnamh do Thurasóirí a chuireann seirbhís tacaíochta ar fáil do thurasóirí ar íospartaigh na coireachta iad. 

·  AdVic arbh í a aidhm “ athruithe a mholadh a chuirfidh athchothromú an Chórais Cheartais Choiriúil i gcrích agus a thabharfaidh aitheantas do stádas teaghlaigh na n-íospartach dúnbhásaithe laistigh den chóras”. 
·  Tacaíocht tar éis Dúnbhásaithe a chuireann tacaíocht phraiticiúil agus mhothúchánach ar fáil dóibh siúd ar maraíodh daoine leo trí dhúnbhású 
· MISS (Seirbhís Tacaíochta do Dhaoine ar iarraidh in Éirinn) a chuireann seirbhís tacaíochta ar fáil dóibh siúd atá fágtha i gcásanna Daoine ar Iarraidh.
5.3
Seirbhísí d’íospartaigh an Fhoréigin Baile 
Ghlac an Coimisiún le 22 iarratas ar mhaoiniú ó eagraíochtaí a chuireann seirbhísí ar fáil d’íospartaigh an fhoréigin baile, chun seirbhís thionlacan cúirte a sholáthar go príomha. 

5.4    Seirbhísí d’íospartaigh an Fhoréigin Ghnéasaigh 
Ghlac an Coimisiún le 4 iarratas ar mhaoiniú ó eagraíochtaí a chuireann seirbhísí ar fáil d’íospartaigh an fhoréigin ghnéasaigh. Arís bhí formhór na n-iarratas seo ag lorg maoiniú le seirbhís thionlacan cúirte a chur ar fáil. 
5.5    Seirbhísí do leanaí ar íospartaigh mí-úsaide iad
Thug an Coimisiún maoiniú do CARI agus Barnardos i 2007.  Tugann an dá eagraíocht tacaíocht do leanaí ar íospartaigh mí-úsáide iad. 

5.6
Achoimre na n-iarratas ar éirigh leo 

D’éirigh le 37 eagraíocht maoiniú a fháil ón gCoimisiún i 2007. 

Tá liosta iomlán na n-eagraíochtaí ar dháil an Coimisiún maoiniú orthu i 2007 le fáil in Aguisín A. 
5.7
Achoimre na n-iarratas nár éirigh leo 

Níor éirigh le 18 iarratas.  Thug an Coimisiún tosaíocht do ghníomhaíochtaí a chuireann tacaíocht dhíreach ar fáil d’íospartaigh na coireachta ag an mbunleibhéal agus theip ar roinnt iarratas ar an mbonn seo.   

6. 
Comhoibriú agus comhordú idir an Coimisiún agus na Gníomhaireachtaí Ceartais Choiriúil go léir 

6.1 Feictear don Choimisiún go bhfuil straitéis chomhtáite tacaíochta d’íospartaigh riachtanach le seirbhís éifeachtach a sheachadadh d’íospartaigh na coireachta. Ní féidir é seo a bhaint amach ach trí chomhoibriú agus comhordú idir na gníomhaireachtaí ceartais choiriúil go léir mar an Stiúrthóir Ionchúiseamh Poiblí (DPP), an Garda Síochána, an tSeirbhís Chúirteanna, an tSeirbhís Phromhaidh, an Bord um Chúnamh Dlíthiúil agus an Coimisiún ar Cheartas Aisiríoch. Bhí teagmháil ag an gCoimisiún leis na gníomhaireachtaí seo i gcónaí le linn 2007 mar chuid dá obair leanúnach chun a chinntiú go bhfuil áit lárnach ag an íospartach sa chóras ceartais choiriúil agus go dtugtar aghaidh ar a riachtanais agus ar a ábhar imní.

6.2 Is é barúil an Choimisiúin gur chóir cosaint a thabhairt do dhignit agus do phríobháideachas an duine le linn imeachtaí na cúirte.  Mar sin choinnigh an Coimisiún air i mbun teagmhála leis an tSeirbhís Chúirteanna le linn 2007 maidir le soláthar saoráide agus socruithe níos fearr d’íospartaigh na coireachta i dTithe Cúirte. Chuir an tSeirbhís Chúirteanna in iúl don Choimisiún go bhfuil mór-obair athchóirithe déanta acu ar thithe cúirte áirithe agus feabhsúcháin dá réir ar shaoráidí do gach úsáideoir cúirteanna. Is cuid dá mbeartas saoráidí cuí a chur ar fáil d’íospartaigh i ngach forbairt nua.

6.3 Bhunaigh an tAire Dlí agus Cirt, Comhionannais agus Athchóirithe Dlí an Coimisiún Náisiúnta ar Cheartas Aisiríoch i Márta, 2007 chun feidhmiú coincheap an cheartais aisirígh maidir le daoine a thugtar os comhair na gcúirteanna ar chúisimh choiriúla, a mheas. Bhuail an Coimisiún leis an mBreitheamh Mary Martin agus le comhaltaí an Choimisiúin ar Cheartas Aisiríoch i nDeireadh Fómhair 2007. D’aontaigh an dá Choimisiún go gcabhróidís agus go gcomhoibreoidís le chéile agus a gcuid oibre á dhéanamh.
7  Comhoibriú idir an Coimisiún agus Eagraíochtaí Neamhrialtasacha 

    (NGOanna)

7.1   Ar an gcuma chéanna tá dea-chumarsáid agus comhoibriú idir an Coimisiún agus na NGOanna riachtanach. Tá sé d’aidhm ag an gCoimisiún an tseirbhís is fearr agus is féidir a sholáthar d’eagraíochtaí maoinithe.  Tá sé sásta smaointe agus eolas a mhalartú le NGOanna agus ag an am céanna treoir agus comhairle a chur ar fáil do NGOanna nuair a éilítear é. Tá sé sásta freagairt d’éilimh ó NGOanna ar chruinnithe nuair is féidir. 

         I 2007, tar éis iarratas ar chruinnithe dá leithéid bhuail an Coimisiún go pearsanta le Taca d’Íospartaigh, leis an tSeirbhís Tacaíochta Cúirteanna agus leis an gCónaidhm um Chúnamh d’Íospartaigh. Ar na hábhair a pléadh leis na grúpaí seo bhí dea-rialachas agus struchtúir, socruithe do sheachadadh seirbhísí ag an mbunleibhéal, córas tarchuir na ngardaí agus pleananna d’fhorbairt a n-eagraíochtaí amach anseo. 

 7.2  Is comhpháirt riachtanach iad an comhordú agus an comhoibriú i measc na n-eagraíochtaí a sholáthraíonn seirbhísí d’íospartaigh na coireachta freisin don éifeacht a theastaíonn ó sheirbhísí tacaíochta dá leithéid d’íospartaigh na coireachta. 

Creideann an Coimisiún go bhfuil sé tábhachtach go ndéanfadh NGOanna líonrú agus go gcomhoibreoidís lena chéile chun na córais is furasta le húsáid agus is féidir a sholáthar, córais atá ar fáil go forleathan d’íospartaigh agus a chinntiú ag an am céanna nach bhfuil aon dúbailt nach gá ar sheirbhísí. Ó chuaigh sé i mbun oifige, rinne an Coimisiún iarracht forbairt mheicníochtaí don chumarsáid agus don chomhoibriú i measc na ngrúpaí a mhaoiníonn sé, a spreagadh.  
7.3   I 2006, d’eagraigh an Coimisiún Cruinniú Tionscnaimh agus Seimineár i bPáirc an Chrócaigh ar fhreastal ionadaithe ó na NGOanna go léir a gcuireann an Coimisiún maoiniú ar fáil dóibh, air.   Bhrath iad siúd a d’fhreastail air go raibh sé úsáideach chun nascanna agus teagmhálacha a dhéanamh. Mar imeacht leantach reáchtáil an Coimisiún Lá Oiliúna i Meán Fómhair, 2007.

8       Lá Oiliúna, Meán Fómhair, 2007

8.1   Thionól an Coimisiún an lá oiliúna ar an 12 Meán Fómhair, 2007. Is i gComhairle an Bharra a tionóladh é agus d’fhreastail ionadaithe NGOanna  atá maoinithe ag an gCoimisiún air. Roghnaíodh na hábhair a clúdaíodh mar fhreagra ar iarratais ó NGOanna.   

Dhírigh an clár ar thrí shaincheist ar leith agus roinneadh i dtrí mhodúl é. Is í an Dr. Alma McCarthy ó Tiger Consulting a thug an chéad mhodúl ar Scileanna Éisteachta. Sheila Cahill Uasal a chuir an dara modúl i láthair agus labhair sise ar “Dhea-rialachas agus na Cleachtais is Fearr”. Is í an Stiúrthóir Oiliúna le Lárionad Carmichael í Sheila Cahill. Ag teacht le “Dea-rialachas agus na Cleachtais is Fearr”, thug Walter Johnson, Iniúchóir Inmheánach leis an Roinn Dlí agus Cirt, Comhionannais agus Athchóirithe Dlí, roinnt comhairle maidir leis na “Nósanna Imeachta” cearta a bheith i bhfeidhm sa tríú modúl.

Ó aiseolas a fuair an Coimisiun fuair sé amach gur cheap na rannpháirtithe gur lá an-fhaisnéiseach agus úsáideach a bhí ann. D’aontaigh siad go raibh an-eolas ag na láithreoirí agus go raibh a gcur i láthair an-sumiúil.  Cheap na rannpháirtithe go raibh sé an-tairbiúil scéal a fháil faoi eagraíochtaí eile agus taithí agus cleachtais a roinnt lena chéile.

9     Soláthar eolais d’íospartaigh na coireachta 

9.1  Ag teacht le Moladh 6 de Chreatchinneadh na hEorpa ar Sheasamh Íospartach in Imeachtaí Coiriúla, aithníonn an Coimisiún gur gné lárnach de chosaint agus d’fheidhmiú cearta íospartaigh na coireachta soláthar eolais, is é sin le rá mionsonraí na seirbhísí nó na n-eagraíochtaí a chuireann tacaíocht ar fáil, eolas maidir leis na córais cheartais choiriúil agus mionsonraí faoi theidlíochtaí.  Tá sé tiomanta a chinntiú go mbíonn rochtain éifeachtach ag íospartaigh ar eolas. Sa chomhthéacs seo cuireann sé chun cinn agus tacaíonn sé le Líne Chabhrach Íospartaigh na Coireachta a sholáthraíonn rochtain láithreach dhíreach d’íospartaigh ar eolas faoin gcóras ceartais choiriúil agus faoi na tacaíochtaí iomchuí dá riachtanais atá ar fáil dóibh.

9.2    Oibríonn an Coimisiún go dlúth freisin leis na Gardaí arbh iad an chéad phointe teagmhála iad go minic d’íospartach agus an choir agus mar sin atá ar an láthair le heolas a chur ar fáil d’íospartach coireachta. Tá beartas ag na Gardaí eolas maidir leis an Líne Chabhrach d’Íospartaigh na Coireachta agus ainmneacha grúpaí tacaíochta íospartach a chur ar fáil d’íospartaigh aonair choireachta. Ach  de bharr reachtaíochta faoi Chosaint Sonraí, ní féidir le Gardaí eolas faoin íospartach a thabhairt díreach do ghrúpaí tacaíochta íospartach gan toiliú eolasach an íospartaigh. 

9.3   Nuair a thugann íospartach tuairisc faoi choir don Gharda Síochána, cuireann an Garda Síochána litir chuig an íospartach ag tabhairt ainm an Gharda imscrúdaithe dó/di, sonraí teagmhála an Gharda, mionsraí Uimhir Theagmhais Pulse agus uimhir Líne Chabhrach Íospartaigh na Coireachta agus ITAS.  Tugtar liosta NGOanna atá maoinithe ag an gCoimisiún don íospartach freisin.   

9.4   Bhuail an Coimisiún leis an gCoimisinéir Cúnta Louis Harkin agus le roinnt dá chomhghleacaithe i 2007 le saincheisteanna a phlé faoi tharchuir na ngardaí agus an chaoi ar éirigh le litir Pulse i scaipeadh eolais ar na NGOanna a thacaíonn le híospartaigh choireachta de chuid na nGardaí  d’íospartaigh na coireachta.  

9.5   Tá na Gardaí tiomanta go hiomlán d’aghaidh a thabhairt ar riachtanais agus ar imní íospartach agus ar fhreagairt dá riachtanais ar bhealach comhbhách, íogair agus tuisceanach. Tá a mbeartas agus na nósanna imeachta a bhíonn i bhfeidhm nuair a bhíonn duine den phobal thíos leis an gcoireacht leagtha sios ina Cairt d’Íospartaigh na Coireachta, ar féidir cóip di a fháil ar a láithreán gréasáin www.Garda.ie  

10    Cur chun cinn na feasachta faoi sheirbhísí atá ar fáil d’íospartaigh na

       coireachta. 
10.1
Tá an Coimisiún tiomanta freisin do chur chun cinn na seirbhísí atá ar fáil d’íospartaigh na coireachta agus do chur chun cinn na hoibre a dhéanann na heagraíochtaí a mhaoiníonn sé. D’eagraigh sé mórfheachtas raidió i mí na Nollag 2006 ag déanamh fógraíochta faoi na seirbhisí seo agus d’éirigh chomh maith leis an bhfeachtas go ndearna siad an cineál céanna fógraíochta arís i Nollaig 2007. 

10.2 Dhearaigh sé póstaer freisin ag déanamh fógraíochta faoi na seirbhísí a sholáthraíonn NGOanna a thacaíonn le híospartaigh na coireachta le go ndáilfeadh NGOanna ina gceantair áitiúla iad ar fud na tire (Cóip le fáil in Aguisín E).  
10.3 Chaith an Coimisiún € 50,777.65 ar chur chun cinn na feasachta faoi sheirbhísí atá ar fáil d’Íospartaigh na Coireachta i 2007. 

11    Creat Tacaíochta d’Íospartaigh na Coireachta á fhorbairt 
11.1   Chomh maith le dáileadh airgid ar eagraíochtaí a thugann tacaíocht d’íospartaigh na coireachta bunaíodh an Coimisiún “chun creat tacaíochta iomchuí d’íospartaigh na coireachta don todhchaí a cheapadh.”

11.2  Lean an Coimisiún ag díriú isteach air agus rinne dul chun cinn maith ar an obair seo i 2007. Meastar go gcuirfidh sé an toradh i láthair an Aire i Márta 2008. Maidir leis seo, d’fháiltigh sé roimh thiomantas an Rialtais sa Chlár Rialtais do Ghníomhaireacht Thacaíochta d’Íospartaigh reachtúil a bhunú agus Comhairle d’Íospartaigh a chur ar bun chun beartas íospartach a cheapadh. 

12     Doiciméad Taighde 

12.1 Chun cuidiú leis an Creat-doiciméad a chur le chéile, shocraigh an Coimisiún go mbeadh sé riachtanach go ndéanfaí roinnt taighde neamhspleách ar na nithe seo a leanas:

· Seirbhísí atá á gcur ar fáil in Éirinn faoi láthair ag eagraíochtaí neamhrialtasacha agus eile d’íospartaigh na coireachta 

· Reachtaíocht na hÉireann/na hEorpa maidir le tacaíocht d’íospartaigh na coireachta agus  

· Athbhreithniú ar an litríocht ar chórais chun tacaíocht a thabhairt d’íospartaigh na coireachta atá ar fail i dtíortha an AE agus tíortha faoin dlí coiteann nach bhfuil san AE. 

Cuireadh próiseas tairsceana don tionscadal taighde ar bun agus bronnadh an conradh ar Choláiste na Tríonóide, Baile Átha Cliath. Tugadh an tionscadal Taighde chun críche i Nollaig 2007.

13    Obair an Chomhordaitheora i 2007 
Lean An tUasal Denis O’Neill, Comhordaitheoir don Choimisiún, ag bualadh leis na heagraíochtaí a maoiníodh i 2007 chun a n-imní a chur i láthair na nGníomhaireachtaí Ceartais Choiriúil agus an Choimisiúin féin. I 2007, thug sé 18 cuairt ar eagraíochtaí chomh fada ar shiúl le Leithinis Inis Eoghain go Deisceart Chiarraí. 
14     Athbhreithniú ar an gCairt d’Íospartaigh  
14.1 Áirítear ar théarmaí tagartha an Choimisiún athbhreithniú a dhéanamh ar an gCairt tar teideal “Cairt d’Íospartaigh agus Treoir don Chóras Ceartais Choiriúil”. Rinneadh uasghrádú go deireanach ar an gCairt i 1999. Leagann sé amach, ó thaobh na n-íospartach de, cur síos ginearálta ar an gcóras ceartais choiriúil fhoriomlán, achoimre ghearr ar ról agus ar fheidhmeanna gach ceann de na príomhchomhlachtaí/gníomhaireachtaí atá bainteach leis, agus teidlíochtaí an íospartaigh ó thaobh caighdeáin chóireála, chearta agus nósanna imeachta gearán i ngach réimse. Is prionsabal treorach den Chairt d’Íospartaigh an tiomantas d’áit lárnach a thabhairt d’íospartaigh na coireachta sa chóras ceartais choiriúil.  

Lean an Coimisiún lena chuid oibre chun an Chairt a thabhairt suas chun dáta i 2007 agus beidh an obair sin críochnaithe go luath.    

15     Forbairt Seirbhísí Tacaíochta d’Fhinnéithe Linbh 

15.1  Ó bunaíodh é tá an Coimisiún tar éis €116,000 a leithdháileadh ar CARI ar mhaithe le seirbhísí tionlacain cúirte a chur ar fáil do leanaí ar íospartaigh mí-úsáid gnéis iad. I 2007, chuir sé € 20,000 ar fáil freisin do Barnardos do sholáthar comhairleoireachta do leanaí a ndeachaigh an dúnbhású i bhfeidhm orthu. 

Bhuail an Coimisiún freisin le CARI maidir lena dtionscadal beartaithe chun seirbhís tacaíochta cúirte agus tionlacain atá ann faoi láthair a leathnú amach ag freagairt do riachtanais ghíomhaireachtaí eile agus don phobal i gcoitinne. 

15.2 Bhí teagmháil ag an gCoimisiún le hAonad Naomh Clár in Ospidéal Ollscoile na Leanaí, Sráid an Teampaill agus Aonad Naomh Louise in Ospidéal Mhuire na Leanaí i gCromghlinn a bhí tar éis togra a chur isteach maidir le forbairt seirbhíse tacaíochta d’fhinnéithe linbh iad. Tá an togra seo á mheas i gcónaí ag CARI. 

16   Cóiríocht do Sheirbhís Thacaíochta do Dhaoine ar Iarraidh in Éirinn (MISS) agus Líne Chabhrach Íospartaigh na Coireachta 

16.1  Is eagraíocht dheonach, neamhbhrabúsach, neamhpholaitiúil, neamh-shainchreidmheach í Seirbhís Tacaíochta do Dhaoine ar Iarraidh in Éirinn (MISS). Is é a bunaidhm tacaíocht a thabhairt do theaghlaigh agus do dhaoine aonair a bhfuil gaol, comhghleacaí nó cara leo atá rangaithe go hoifigiúil mar dhuine “ar iarraidh”. Faoi láthair níl aon chóiríocht bhuan nó Líne Chabhrach ag MISS. Tar éis idirphlé leis na Gardaí d’éirigh leis an gCoimisiún cóiríocht a fháil do MISS i gCeannáras an Gharda Síochána i Sráid Fhearchair. Roinnfidh MISS an chóiríocht seo leis an Líne Chabhrach d’Íospartaigh na Coireachta a bheidh ag aistriú isteach ansin ón ionad atá acu faoi láthair.  

Tá an Coimisiún dóchasach go mbeidh an dá eagraíocht i ndán seirbhís níos fearr a chur ar fáil dá gcliaint nuair a bheidh siad in-situ. 

17 Iniúchadh eagraíochtaí atá maoinithe ag an gCoimisiún 

17.1 D’fhostaigh an Coimisiún seirbhísí na hIniúchta Inmheánaigh den Roinn Dlí agus Cirt, Comhionannais agus Athchóirithe Dlí le hIniúchtaí a dhéanamh ar an heagraíochtaí seo a leanas 

· An tSeirbhís Tacaíochta Cúirte 

· An Chónaidhm um Chúramh d’Íospartaigh 

· Tacaíocht tar éis na Coireachta 

· Tacaíocht tar éis Dúnbhásaithe 

· Taca d’Íospartaigh 

Bhí an obair seo ceaptha dearbhú réasúnta a thabhairt don Choimisiún go bhfuil córas leordhóthanach srianta airgeadais i bhfeidhm sna heagraíochtaí seo agus go bhfuil siad sin i bhfeidhm agus folláin. 

Ar bhonn na hoibre a rinne an tIniúchadh Inmheánach, bhí siad sásta go bhfuil córas leordhóthanach agus éifeachtach srianta airgeadais i bhfeidhm laistigh d’fhórmhór na n-eagraíochtaí a ndearnadh iniúchadh orthu. Bhíodar sásta ón athbhreithniú a rinneadh ar an obair atá ar siúl sna heagraíochtaí seo go bhfuil na tionscadail ag cur leibhéal maith seirbhíse ar fáil dá gcliaint. Ach thug an tAonad Iniúchta Inmheánach le fios gur chóir na moltaí a rinneadh a chur i bhfeidhm láithreach leis na córais srianta inmheánaigh agus bainistíochta taobh istigh de na heagraíochtaí a neartú. 

18 Gníomhaíochtaí Eile an Choimisiúin i 2007 

Bhí ionadaíocht ag an gCoimisiún ag na seoltaí/Comhdhálacha seo a leanas: 

· Seirbhísí Cuimhneacháin d’íospartaigh dúnbhásaithe a raibh an tAire Dlí agus Cirt, Comhionanannais agus Athchóirithe Dli mar aoichainteoir acu. 

· Comdháil Amen 

· Léacht an Bhreitheamh Paul Carney ar Ról an Íospartaigh sa Phróiseas Ceartais Choiriúil 

· Comhdháil a d’eagraigh Amen 

· Comhdháil ar Cheartas Aisirioch a tionóladh i gColáiste na hOllscoile, Baile Átha Cliath 

Iarratasóirí ar éirigh leo maoiniú a fháil i 2007

                           Aguisín A     

	Eagraíocht 
	Amount
	Cuspóir an Mhaoinithe 

	Adapt (Ciarraí)
	22,000
	Tionlacan Cúirte

	Adapt (Luimneach)
	37,000
	Tionlacan Cúirte

	AdVIC
	13,000
	Comhairle agus tacaíocht do theaghlaigh ar lucht méala iad de bharr dúnbhásaithe 

	Amen
	32,100
	Tionlacan Cúirte

	Ascend
	12,000
	Tionlacan Cúirte

	Barnados
	20,000
	Comhairleoireacht lucht méala do leanaí a ndeachaidh dúnbhású i bhfeidhm orthu 

	Ionad Comhairleoireachta Beacon of Light 
	15,000
	Seirbhís Comhairleoireachta d’Íospartaigh Choireachta 

	CARI
	44,000
	Tacaíocht cúirte agus tionlacan cúirte do leanaí ar íospartaigh na coireachta iad 

	 Women's Aid Cheatharlach
	9,000
	Tionlacan Cúirte

	Seirbhísí Clare Haven
	10,000
	Tionlacan Cúirte

	Líne Chabhrach d’Íospartaigh na Coireachta 
	87,500
	Seirbhís líne chabhrach d’íospartaigh na coireachta 

	Cuan Saor Women's Refuge Teo.
	10,000
	Tionlacan Cúirte

	Seirbhís Fhoiréigean Baile Dhún na nGall 
	10,000
	Tionlacan Cúirte

	Tearmann Dhroichead Átha do Mhná 
	21,000
	Tionlacan Cúirte

	Seirbhís Chomhairleoireachta Dhún Dealgan 
	10,725
	Seirbhís Comhairleoireachta d’Íospartaigh Choireachta

	Cónaidhm um Chúnamh d’Íospartaigh 
	25,100
	Seirbhísí túslíne d’íospartaigh na coireachta 

	Tearmann Inis Eoghain do Mhná 
	3,000
	Tionlacan Cúirte

	Seirbhís um Chúnamh do Thurasóirí in Éirinn 
	55,000
	Seirbhísí túslíne do thurasóirí ar íospartaigh na coireachta iad 

	Tacaíocht Laoise in aghaidh foiréigean baile  
	20,000
	Ceapadh Comhordaitheora a éascú 

	Lárionad Mná Leitir Ceanainn (Comhairleoireacht)
	2,300
	Seirbhísí Comhairleoireachta do mhná a d’fhulaing foiréigean baile 

	Nasc Longfoirt do Mhná 
	21,000
	Tionlacan Cúirte

	Seirbhís Tacaíochta do Mhná Mhaigh Eo 
	16,000
	Tionlacan Cúirte

	Seirbhísí Tacaíochta do Dhaoine ar Iarraidh in Éirinn 
	15,000
	Oifig a chur ar bun agus líne chabhrach a fheidhmiú 

	Tearmann na Mí do Mhná 
	18,000
	Tionlacan Cúirte

	Mná Feasa 
	21,000
	Tionlacan Cúirte

	One in Four
	30,000
	Tacaíocht d’fhir agus do mhná a ndeachaigh foiréigean baile i bhfeidhm orthu 

	An Líonra Éigeandála um Éigniú 
	60,000
	Tionlacan Cúirte

	Ruhama
	50,000
	Seirbhísí túslíne d’íospartaigh gháinneála 

	Adapt (Ionad Fhoiréigean Gnéis, 
	19,000
	Tionlacan Cúirte

	Craobh Chiarraí Theas d’Íospartaigh na Coireachta 
	3,900
	Tionlacan Cúirte

	Tacaíocht tar éis Coireachta 
	110,000
	Seirbhísí d’íospartaigh na coireachta 

	Tacaíocht tar éis Dúnbhásaithe  
	35,000
	Seirbhísí túslíne do theaghlaigh íospartaigh dhúnbhásaithe 

	Cumann Tithíochta Tearmann 
	18,000
	Tionlacan Cúirte

	Comhghuaillíocht na dTonnta 
	6,500
	Tionlacan Cúirte

	Seirbhís Tacaíochta na hIarmhí in aghaidh Mí-úsáid gnéis 
	10,000
	Tacaíocht d’íospartaigh mhí-úsáid baile 

	Women's Aid Bhaile Átha Cliath 
	46,500
	Tionlacan Cúirte

	Women's Aid Dhún Dealgan 
	7,500
	Tionlacan Cúirte

	Iomláin 
	946,125
	 


Aguisín B

Maoiniú deonaithe de réir an chineál eagraíochta a chuireann seirbhísí ar fáil d’íospartaigh na coireachta 



(Foiréagan Baile; Foiréigean Gnéis; Leanaí; Speisialaithe; Ginearálta)
Maoiniú a deonaíodh 2005 go 2007

Sraith 1

Maoiniú i 2005   

           €685,000

Sraith 2
       Maoiniú i 2006                   
€885,250

Sraith 3                  Maoiniú i 2007                   
 €946,125

Aguisín  C

An Coimisiún um Thacaíocht d’Íospartaigh na Coireachta 
Leithdháileadh maoinithe do sheirbhísí d’íospartaigh na coireachta 
FOIRM IARRATAIS 2007

Ba chóir foirmeacha comhlánaithe a sheoladh chuig: 

Anne O’Shea,

Rúnaí, 

An Coimisiún um Thacaíocht d’Íospartaigh na Coireachta 

Teach Pinebrook 

71/74 Sráid Fhearchair 

Baile Átha Cliath 2

Ríomhphost: csvc@justice.ie

le bheith linn roimh 5pm ar an gCéadaoin, 31 Eanáir, 2007. Glacfar le hiarratais ríomhphoist faoi réir an sprioc ama thuas. 

	Uimh. Thagartha  (d’úsáid oifige amháin) 
	CSVC/07/


	Ainm na hEagraíochta/ an ghrúpa:
	


Caithfidh eagraíochtaí iarrthacha a n-éiríonn leo: 

· A bheith ina n-eintiteas dlíthiúil, i.e.carthanas cláraithe nó cuideachta theoranta 

· gealltanais scríofa a chur ar fáil sula n-eisítear airgead 

· aontú go gcomhoibreoidh siad le heagraíochtaí agus le seirbhísí eile atá á maoiniú ag an gCoimisiún 

· tuarascálacha agus cuntasaíocht airgeadais a chur ar fáil de réir mar a theastaíonn 

· riachtanais an Choimisinéara um Chosaint Sonraí a chomhlíonadh 

· fianaise cháin-chomhlíonta a chur ar fáil de réir nósanna imeachta DJELR.
Ní phróiseálfar foirmeacha iarratais nach bhfuil comhlánaithe go hiomlán.

Foirm CSVC 1

1.
Mionsonraí Iarratasóra 
	1.1
	Ainm iomlán na heagraíochta/an ghrúpa atá ag déanamh iarratais 
	

	1.2
	Teagmháil do Chomhfhreagras:
	

	
	Ainm: 
	

	
	Post san Eagraíocht:
	

	
	Seoladh:
	

	
	Contae:
	

	
	Uimh Fóin i rith an lae: Faics: 
	

	
	Uimh Fóin Phóca 
	

	
	Ríomhphost:
	

	1.3
	Cé chomh fada ó bunaíodh d’eagraíocht? 
	

	1.4
	An cuideachta agus/nó carthanas cláraithe d’eagraíocht 
	

	
	Má sea tabhair an uimhir (na huimhreacha) cláraithe le do thoil
	

	1.5
	Tabhair mionsonraí de struchtúr bainistíochta/socruithe d’eagraíochta. Má tá Bord Bainistíochta ann cuir na mionsonraí leis le do thoil. 
	

	1.6
	Ainm na hInstitiúide Airgeadais ina bhfuil an cuntas bainc
	

	1.7
	An bhfuair an eagraíocht maoiniú (ó ghníomhaíochtaí reachtúla, urraithe nó ó thiomsú airgid) i 2004 2005 nó 2006?
	

	
	Má fuair, sonraigh foinse(í) agus méid an mhaoinithe a fuarthas le do thoil. 
	

	
	Céard le haghaidh a úsáideadh an t-airgead? Cén cuspóir nó seirbhís a bhí i gceist?
	

	1.8
	Má chuireann an Coimisiún maoiniú ar fail an mbeifear in ann cuntais iniúchta a sholáthar ma éilítear iad? 
	


2. Mionsonraí an Tionscadail/na Seirbhíse

	2.1
	Léirigh le do thoil nádúr agus aidhm an tionscadail/na seirbhíse atá beartaithe agus a bhfuil maoiniú á lorg ina leith. (Féadfar mionsonraí breise a chur mar aguisín leis an bhfoirm seo.)
	

	2.2
	Fráma Ama an Tionscadail: 
	

	
	a) An tráth tosaithe is luaithe don tionscadal ó leithdháileadh an airgid 
	

	
	b) Tréimhse críochnaithe an tionscadail ón tús 
	

	2.3
	An tionscadal nua an togra seo nó an fairsingiú é ar sheirbhís atá ann cheana? 
	

	2.4
	An ceantar a bhfuiltear ag díriú air (réigiún, contae etc) 
	

	
	An bhfuil aon ghrúpaí eile i do cheantar a bhfuil an obair chéanna nó obair cosúil léi ar siúl? 
	

	2.5
	Cén spriocghrúpa(í) a meastar a bhainfidh tairbhe as an tionscadal seo? 
	

	
	Cén chaoi ar aithníodh iad seo? 
	

	2.6
	Costas iomlán an tionscadail: 
	

	
	Le do thoil tabhair miondealú ar chostas iomlán an tionscadail ag 2.6 faoi na ceannteidil a leanas:
	

	
	An líon foirne agus costais (IMAT, ASPC etc. san áireamh) 
	

	
	Áitreabh (e.g. cíos)
	

	
	Forchostais Oifige (postas teileafón, páipéarachas, ábhair etc)
	

	
	Costais oibrithe deonacha 
	

	
	Costais eile (sonraigh
	

	
	Méid an mhaoinithe atá á lorg anois ón gCoimisiún?
	

	2.7
	An bhfuair tú nó ar chuir tú isteach ar mhaoiniú don tionscadal seo ó aon fhoinse eile? Má fuair nó má rinne tabhair mionsonraí led thoil 
	

	2.8
	An bhfuil tá ag fáil airgid nó ar lorg tú airgead d’aon tionscadal eile? Má fuair nó má lorg tabhair mionsonraí le do thoil. 
	


   3. Nochtadh Faisnéise faoin Acht um Shaoráil Faisnéise 

Is mian leis an gCoimisiún um Thacaíocht d’Íospartaigh na Coireachta a chur i gcuimhne d’iarratasóirí gur féidir an fhaisnéis a soláthraíodh ar an bhfoirm iarratais agus sna doiciméid a ghabhann leis, a scaoileadh amach, ar iarratas, chuig tríú páirtí, de réir dhualgais na Roinne faoin Acht um Shaoráil Faisnéise 1997 agus 2003.

Iarrtar ort a mheas an bhfuil cuid ar bith den fhaisnéis a chuir tú ar fáil agus iarratas á dhéanamh ar mhaoiniú faoin gclár seo nár chóir a scaoileadh amach de bharr íogaireacdhta. Más amhlaidh atá, ba cheart duit agus an fhaisnéis seo á cur ar fáil, é sin a aithint agus na fáthanna atá leis an íogaireacht seo a shonrú. Rachaidh an Coimisiún i gcomhairle leat faoi fhaisnéis íogair sula ndéantar cinneadh faoin fhaisnéis seo a scaoileadh. Féadfaidh an Coimisiún, má iarrtar air é, faisnéis a scaoileadh chuig tríú páírtí gan tuilleadh comhairliúcháin leat mura dtugann tú le fios go bhfuil an fhaisnéis íogair agus go dtugann tú na fáthanna tacaithe. 

Má mheasann tú go bhfuil cuid den fhaisnéis íogair, déan an fhaisnéis seo a aithint go soiléir agus d’iarratas á chur isteach.

Má mheasann tú nach bhfuil aon chuid den fhaisnéis a chuir tú ar fáil íogair, comhlánaigh an ráiteas thíos, led thoil, á rá sin. Is féidir faisnéis den chineál seo a scaoileadh mar fhreagra ar iarratas Shaoráil Faisnéise. 

Aontaíonn (Ainm na hEagraíochta):__________________________leis seo nach bhfuil aon chuid den fhaisnéis atá curtha ar fáil, íogair agus glactar leis gur féidir aon chuid den fhaisnéis, nó an fhaisnéis ina hiomláine, a scaoileadh mar fhreagra ar iarratas Shaoráil Faisnéise.  

Sínithe: ______________________________________________

Dáta: ________________________________________________

Ainmneacha: _________________________________ (I mbloc litreacha)

4. 
Deimhniú Imréitigh Cánach agus Deimhniú Corpraithe faoi Acht na gCuideachtaí, 1963 to 2005

Is coinníoll do dheonú aon iarratas ar mhaoiniú go mbeidh ar an iarratasóir Deimhniú Imréitigh Cánach ó Choimisinéirí Ioncaim na hÉireann agus cóip de Dheimhniú Inchorpraithe, áit a bhfuil cuideachta cláraithe faoi Acht na gCuideachtaí, 1963 go 2005  

nó

i gcásanna a bhfuil aitheantas mar charthanais acu ó na Coimisinéirí Ioncaim, an uimhir CHY.

5.  Iniúchadh 

Má chuireann an Coimisiún maoiniú ar fail, ba chóir go gcuirfí cuntais iniúchta ar fáil, má éilítear iad, le go ndéanfadh an Roinn Dlí agus Cirt, Comhionannais agus Athchóirithe Dlí iniúchadh orthu. Faoi Acht an Ard-Reachtaire Cuntas agus Ciste 1993, féadfaidh an tArd-Reachtaire iniúchadh a dhéanamh ar thaifid aon eagraíocht atá ag fáil maoiniú ón Stát.

6.
Séanadh 

Léigh é seo go cúramach le do thoil 

Is coinníoll d’aon iarratas ar mhaoiniú a bheidh ann gur léigh an t-iarratasóir an méid seo a leanas, gur thuig sé nó sí é agus gur ghlacadar leis: 

(i) Ní bheidh an Coimisiún um Thacaíocht d’Íospartaigh na Coireachta faoi dhliteanas don iarratasóir nó d’aon pháirtí eile maidir le haon chaillteanas, damáiste nó costais de chineál ar bith ag éirí go díreach nó go hindíreach: 

a) as an iarratas nó ábhar an iarratais: 

b) as eiteach aon iarratais ar chúis ar bith.  

(ii) Ní bheidh an Coimisiún um Thacaíocht d’Íospartaigh na Coireachta, ná a sheirbhísigh ná a ghníomhairí, in imthosca ar bith ag am ar bith, freagrach nó dlite i leith ábhar ar bith ag éirí as forbairt, pleanáil, feidhmiú, bainistiú agus/nó riaradh tionscadail aonair. 

7.
Ráiteas an Iarratasóra 

Deimhnímid gur léamar agus gur thuigeamar na riachtanais a bhaineann leis an maoiniú seo. Aontaímid, má éiríonn lenár n-iarratas, go gcomhlíonfaimid go hiomlán coinníoll ar bith is cuí leis an gCoimisiún. 

Deimhnímid go bhfuil an fhaisnéis go léir a soláthraíodh san iarratas seo, agus an fhaisnéis go léír a tugadh sa doiciméadú a cuireadh isteach chun tacú leis an iarratas fírinneach agus cruinn. 

Gabhaim/gabhaimid orainn féin leis seo, má éirionn lenár n-iarratas, ó dháta an leithdháilte nach gceilfear rochtain ar aon duine ar aon seirbhís nó cuid de sheirbhís a bhfuil leithdháileadh déanta ina leith, ar bhonn gnéis, creidimh, bunúis eitnigh nó míchumais. 

Sínithe: _____________________                       Sínithe : ____________________

Post san eagraíocht: ___________________
Post san eagraíocht: _____________


( Tabhair ar Aird: Tá dhá shíniú riachtanach)

Dáta: ______________________

Ainm: ______________ (i mbloclitreacha)       Ainm:______________(I mbloclitreacha)

Thar ceann:______________                                        (Ainm na hEagraíochta)

Dáta: __________________

Aguisín  D

Fógra Nuachtáin 

FÓGRA POIBLÍ 

An Coimisiún um Thacaíocht 

d’Íospartaigh na Coireachta 

Maoiniú do sholáthar Seirbhísí 

d’Íospartaigh na Coireachta 

Bhunaigh an tAire Dlí agus Cirt, Comhionannais agus Athchóirithe Dlí an Coimisiún um Thacaíocht d’Íospartaigh na Coireachta i Márta 2005 chun –

· maoiniú a dháileadh ar eagraíochtaí a chuireann tacaíocht agus cúnamh ar fáil d’íospartaigh na coireachta agus chun 

· creat tacaíochta iomchuí a cheapadh d’íospartaigh na coireachta sa todhchaí  

Tá an Coimisiún ag lorg iarratas arís ar mhaoiniú ó charthanais chláraithe, ó ghrúpaí deonacha/pobail agus ó chomhlachtaí eile a sholáthraíonn nó a bhfuil moltaí acu do sholáthar seirbhísí/cúnaimh d’íospartaigh. Ní mór d’iarratasóir ar mhaoiniú a bheith ina charthanas cláraithe nó ina chuideachta theoranta. 
Is féidir foirmeacha iarratais a íoslódáil ó www.justice.ie  nó is féidir iad a fháil ó Anne O’Shea, Rúnaí an Choimisiúin, ag an seoladh thíos.  Ní mór foirmeacha iarratais a sheoladh ar ais faoin gCéadaoin, 31 Eanáir, 2007 

Mionsoraí teagmhála:

Anne O’Shea Uasal

An Coimisiún um Thacaíocht d’Íospartaigh na Coireachta,

f/ch An Roinn Dlí agus Cirt, Comhionannais agus Athchóirithe Dlí,

Teach Pinebrook 

71/74 Sráid Fhearchair.

Baile Átha Cliath 2.

Teil: 01-6028681. ríomhphost: csvc@justice.ie

Aguisín E

An Coimisiún um Thacaíocht d’Íospartaigh 
na Coireachta

Tá aithne againn go léir ar dhuine a bhí ina
Íospartach Coireachta
ach ní thuigimid conas tacú leis i gcónaí

bímís buíoch go bhfuil daoine ann a thuigeann

Le tacaíocht agus eolas a fháil déan teagmháil le
Líne Chabhrach Íospartaigh
         na Coireachta

         1850 211 407


nó
Is comhlacht maoinithe é an Coimisiún do ghrúpaí a thacaíonn le híospartaigh na coireachta 

